
Ideja pér themelimin e Odés sé Mjekéve té
Kosovés (OMK) ka ardhur si njé pérgjigje ndaj
nevojés pér té zbatuar konceptin 100-vjecar té
veté-administrimit té profesionit té mjekut, i cili
ka nisur té aplikohet gé nga fillimi i shekullit té
kaluar.

Ky koncept vazhdoi té zhvillohet né shtetet
demokratike, ndérsa né bllokun komunist u
shua pasi kundérshtonte konceptin gendror dhe
idené e kontrollit té ¢do gjéje nga shteti dhe par-
tia.

Né kuadér té procesit té reformave, Ministria e
Shéndetésisé éshté angazhuar pér ta konkret-
izuar kété koncept dhe, pérmes organizimit té
punétorive dhe diskutimeve intensive, jané dis-
kutuar dhe analizuar modalitetet e mundshme
pér themelimin e Odave té Profesionistéve Shén-
detésoré. Ndér ekspertét dhe pérfagésuesit e
pérfshiré né kéto procese, vecanérisht duhet pér-
mendur Dr. Ramin Parsa Parsi, Dr. Salih Berisha
dhe z. Domen Podnar nga Asociacioni i Mjekéve
te Gjermanisé, té cilét dhané kontribut té réndé-
sishém dhe mbéshtetje té thellé pér procesin e
krijimit té késaj strukture si pjesé e konceptit
modern té veté-qeverisjes sé profesionistéve
shéndetésoré.

Sirezultat i pérpjekjeve té vazhdueshme dhe dia-
logut té zhvilluar, Ligji pér Odat e Profesionistéve
Shéndetésoré Nr. 04/L-150, u miratua nga Kuven-
di i Republikés sé Kosovés mé 30 maj 2013.

Ligji pér Odat dhe inaugurimi i OMK-sé

Miratimi i ligjit pér OPSH-té ishte njé hap i réndé-
sishém drejt ndértimit té njé institucioni té
specializuar dhe profesional qé ka pér géllim té
pérfagésojé, mbrojé dhe zhvillojé interesat dhe
pérgjegjésité e mjekéve té Kosovés. Né njé sektor
té ndjeshém si ai shéndetésor, gé ka ndikim krye-
sor né mirégenien e qytetaréve, éshté thelbésore
té keté njé zé té bashkuar qé i pérfagéson dhe
mbron sa mé miré profesionin dhe profesionistét
e késaj fushe.

e

Véllimi 3

Né néntor 2013, u bé inaugurimi i Odés sé
Mjekéve té Kosovés, njé ngjarje e réndésishme
gé u shogérua me zgjedhjen e Kryetares sé
OMK-sé&, Prof.Dr. Zylfije Hundozi. Ceremonia e
inaugurimit ishte njé ngjarje solemne, ku morén
pjesé pérfagésues nga Odat e Mjekéve nga
Gjermania, Austria, Hungaria, Kroacia, Mali i Zi,
Bosnjé e Hercegovina, Magedonia e Veriut dhe
Shqipéria, si dhe pérfagésues té larté té mision-
eve diplomatike né Kosové.

Pérpjekja pér funksionalizimin e Odés sé Mjekéve
pérballoi sfida t&¢ médha me té cilat u balla-
faquan udhéheqésit e mandatit té paré. Ligji qé
rregullonte Odat e Profesionistéve Shéndetésoré
parashikonte transferimin e kompetencave nga
Ministria e Shéndetésisé (MSH) tek Odat e Pro-
fesionistéve Shéndetésoré gjaté tre viteve té
para té krijimit té tyre. Megjithaté, pérballja me
pengesat politiko-administrative ishte e pae-
vitueshme dhe, gjaté mandatit té paré, Oda e
Mjekéve nuk arriti t& ndérmarré me sukses mi-
sionin kryesor pér té krijuar njé institucion té
pavarur gé pérfagésonte me dinjitet profesionin
mjekésor né Kosové.

Pérballé sfidave, gjaté mandatit té paré, Oda e
Mjekéve té Kosovés ka ndérmarré hapa thel-
bésoré pér té pérmirésuar organizimin e veprim-
tarisé sé saj. Ky proces ka pérfshiré miratimin e
Statutit t&€ Odés dhe zbatimin e disa rregulloreve
kyce. Pér mé tepér, OMK ka arritur té ndérto-
jé njé prezencé té konsiderueshme né skenén
ndérkombétare, duke marré pjesé né ngjarje té
shumta té réndésishme.

Megjithaté, pér shkak té déshtimit té fillimit té
procesit té anétarésimit té& mjekéve dhe, po ash-
tu, pér shkak té mungesés sé kompetencave kyce
té garantuara me ligj pér Odat e Profesionistéve
Shéndetésoré, gjaté kohés sé mandatit té paré
Oda e Mjekéve té Kosovés nuk ka arritur té sig-
urojé pavarésiné dhe stabilitetin funksional dhe
financiar.

Krijimi i organeve dhe fugizimi i Odés

Bartja e kompentencave nga Ministria e Shéndetésisé né Odén e Mjekéve té Kosovés

Pas njé procesi zgjedhor té suksesshém né
dhjetor té vitit 2017, né Kuvendin e paré
té mandatit té dyté té Odés sé Mjekéve té
Kosovés, u zhvilluan zgjedhjet pér kryetar-
in e ri t& OMK-sé. Kandidati i suksesshém
ishte Dr. Pleurat Sejdiu, dhe me ardhjen e
strukturave té reja né Odén e Mjekéve té
Kosovés, nisi njé periudhé e re pér zhvillim-
in e OMK-sé.

Gjaté mandatit té paré té Odés sé Mjekéve
té Kosovés, té gjitha aktivitetet e zhvilluara
u mundésuan me pérkrahjen financiare té
Projektit KSV/017 nga Lux-Dev. Ky projekt
ofroi mbéshtetje té réndésishme dhe té
vazhdueshme financiare pér t& mundésuar
zhvillimin e veprimtarisé té organizatés. Kjo
mbéshtetje éshté vazhduar gjaté mandatit
té dyté dhe po vazhdon ende, por kété heré
pér té realizuar disa aktivitete strategjike té
réndésishme té cilat do té pérmenden mé

Né vitin 2018, Odés sé Mjekéve iu dha for-
ma e saj origjinale, njé periudhé e réndé-
sishme ku u krijuan organet themelore té
Odés dhe u nis procesi i anétarésimit té
mjekéve. Gjithashtu, gjaté késaj periudhe
u realizua edhe bartja e kompetencave té
Mbikéqyrjes Etiko Profesionale, Edukimit té
Vazhdueshém Profesional, si dhe Licencimit
dhe Ri-Licencimit té mjekéve nga Ministria
e Shéndetésisé te Oda e Mjekéve. Né kété
drejtim, OMK ka filluar té shqyrtojé rastet e
para té mbikéqyrjes Etiko-Profesionale, ka
pérkrahur financiarisht organizimin e akti-
viteteve té edukimit té vazhdueshém pro-
fesional, ka filluar procesin e licencimit dhe
ri-licencimit té€ mjekéve anétaré t& OMK-sé.
Né té njéjtin vit, OMK ka nisur edhe proces-
in e pajisjes sé anétaréve me faksimile uni-
ke pér té gjithé anétarét e licencuar, proces
qé u mor si shembull edhe nga organizatat
simotra ne disa shtete.

Gjaté kétij viti, Oda e Mjekéve té Kosovés ka
arritur té fitojé mandatin e mbikéqyrésit né
Organizatén  Qen-

drore té Mjekéve

Evropiané (CPME). PRIS
Po ashtu, kryetari i

OMK-sé&, Dr. Pleurat | wes

Sejdiu ka arritur té
sigurojé njé hapé-
siré  brenda kom-
pleksit te QKUK-sé
pér zyrat e Odés,
té cilat u rinovuan
pérmes pérkrahjes
financiare nga Lux-
Dev.

Né té njéjtén kohég,
shérbimi profesion- |
al i OMK-sé éshté zh-
villuar dhe ka arritur

strukturén e nevojshme pér té& mbéshtetur
zbatimin e té gjitha aktiviteteve té parapara
me ligj.

Né vitin 2018, duke marré parasysh veprim-
tarité e lartpérmendura, Oda e Mjekéve té
Kosovés ka arritur té ndértojé pavarési dhe
stabilitet financiar, duke i lejuar késhtu qé
té prezantojé me sukses njé projekt bux-
heti pér vitin 2019 né seancén e radhés té
Kuvendit, pérfshiré té gjitha veprimtarité e
parashikuara pér vitin né vazhdim.

Né vitin 2019, pas vitit stabilizues dhe orga-
nizativ, OMK shénoi fillimi hapave konkreté
né sferén e aktiviteteve profesionale, si or-
ganizimin e Kongreseve vjetore ku morén
pjesé péraférsisht 2000 mjeké té fushave
té ndryshme. Me kété filozofi gjithépérf-
shirése dhe gasje shumé-disiplinore vazh-
duan Kongreset vjetore me tema bosht
té parapara né baza vjetore. Né kéto kon-
grese mjekét patén rastin té ndjekin pun-
imet shkencore nga ligjérues vendoré dhe
té huaj. Pérveg ligjératave, gjaté kongresit
gjithashtu, paralelisht, u zhvilluan edhe
punétori nga eksperté té fushave pérkatése
me tema té ndryshme.

Né kuadér té edukimit té vazhdueshém
profesional, OMK financoi dhe bashké-or-
ganizoi mbi 60 kongrese, konferenca,
punétori, tryeza e tubime té ndryshme pro-
fesionale.

Po ashtu, gjaté vitit 2019 me iniciativé té
kryetarit t& OMK-sé, Dr. Pleurat Sejdiu, fil-
luan bisedimet e para pér ndértimin e njé
objekti té pérbashkét pér té gjitha Odat e
Profesionistéve Shéndetésoré (OPSH), i cili
do té financohej nga Projekti KSV/017 i Lux-
Dev, “Pérkrahja pér Sektorin e Shéndeté-
sisé”. Pas sfidave té shumta, ky projekt arriti
té fillojé té realizohet vetém né fillim té vitit
2023, falé angazhimit té Kryetarit té Prisht-
inés, z. Pérparim Rama, si dhe pérkrahjes
nga Kuvendi Komunal i Prishtinés, ku gjaté
seancés sé mbajtur né dhjetor té 2022 u vo-

tua pér dhénien né shfrytézim té parcelés
pér ndértimin e njé objekti té pérbashkét
pér té gjitha Odat e Profesionistéve Shén-
detésoré. Ky projekt do te realizohet me
pérkrahjen financiare nga Qeveria e Duka-
tit té Luksemburgut pérmes Agjencisé pér
zhvillim LuxDev.

Revista Mjeku

Viti 2020 solli sfida té vecanta pér shkak té
pandemisé COVID-19. Qeveria e Kosovés
shpalli gjendjen e emergjencés pér shén-
detin publik dhe mori masa pér paran-
dalimin e pérhapjes sé virusit. Si pasojé e
késaj, OMK-ja u detyrua té pezullojé disa
iniciativa/projekte dhe vazhdoi punén
né zyrat e saj duke respektuar masat anti
COVID-19.

Me datén 30 mars 2021, né ditén ndérkom-
bétare té mjekéve, OMK béri botimin e Re-
vistés Mjeku. Kjo revisté botohet pér heré
té paré né Kosové, dhe trajton aktualitete
té ndryshme nga mjekésia kosovare dhe
mé gjeré. Revista Mjeku vjen si rezultat i
vizionit dhe angazhimit té€ Odés sé Mjekéve
té Kosovés pér njé revisté informative gé i
dedikohet mjekut kosovar dhe lexuesve
té tjeré potencialé té interesuar né aktu-
alitetet e shéndetésisé kosovare. Késhilli
Redaktues éshté i pérbéré nga anétaré té
cilét i bashkon bagazhi i madh profesional
dhe akademik, por edhe sensi i detyrimit
pér ta béré gjithnjé njé “hap tutje” né shén-
detésiné kosovare.

Pas njé partneriteti t& suksesshém, né
muajin dhjetor 2021, Oda e Mjekéve té
Kosovés dhe projekti i LuxDev nénshkruan
Marréveshje pér Delegimin e fondeve dhe
implementimin e aktiviteteve lidhur me
ndértimin e kapaciteteve té stafit mjekésor
té Spitaleve té Pérgjithshme né Gjilan dhe
Prizren. Ky program éshté hartuar né pér-
puthje me planin e menaxhimit té burimeve
njerézore té dy spitaleve pér periudhén
2022-2026. Pérmes trajnimeve té ofruara,
mjekét e kétyre dy spitaleve
7 - do té kené mundésiné té
avancojné shkathtésité dhe
njohurité e tyre né aspektin
profesional. Kjo nismé do té
ndihmojé né rritjen e cilé-
sisé sé kujdesit shéndetésor
dhe pérparimin e sektorit
mjekésor né térési.

Viti 2021 u dallua me orga-
nizimin e Zgjedhjeve pér
mandatin e treté té Odés sé
Mjekéve té Kosovés (OMK).
~ | Si rezultatet i kétyre zgjed-
hjeve, Dr. Pleurat Sejdiu u
%8 rizgjodh pér njé mandat

Nénshkrimi i marréveshjes pér parcelén e OPSH-ve

té dyté né krye té OMK-sé,

duke vazhduar punén ekipore si 4 vitet
paraprake.

Obelisku dhe Dita e Pérkujtimit té
profesionistéve

2022

Me daté 16 shkurt, né hyrjen e QKUK-sé&, u
bé inaugurimi i monumentit pérkujtimor
Obeliskut té dedikuar té gjithé profesion-
istéve shéndetésoré. Ky projekt u realizua
me iniciativén e kryetarit t&¢ OMK-sé, Dr.
Pleurat Sejdiu, dhe né bashképunim me té
gjitha Odat e Profesionistéve Shéndetésoré
té Kosovés. Gjithashtu, 16 shkurti u shpall
nga Odat e Profesionistéve Shéndetésoré si
“Dité Pérkujtimore e profesionistéve shén-
detésoré té Republikés sé Kosovés”.

Nisja e implementimit té Sistemit Informa-
tiv dhe baza interaktive e té dhénave, e cila
do té integrojé té gjitha proceset e Odés sé
Mjekéve té Kosovés (OMK), éshté njé hap
i réndésishém gé ka marré mbéshtetjen e
projektit té& LuxDev. Ky sistem pritet té hyjé

né funksion né shtator té vitit 2023 dhe
synon té sjellé njé transformim né ményrén
se si OMK menaxhon dhe monitoron té
dhénat, duke i béré ato mé té gasshme
dhe té pérditésuara. Kjo ndérhyrje inova-
tive do té mundésojé njé koordinim mé té
miré té aktiviteteve, rritjen e transparencés
dhe pérmirésimin e efikasitetit té punés.
Kjo éshté njé ndér nismat kyce gé do té
ndihmojé OMK-né té béhet mé produktive
dhe té ofrojé njé shérbim mé té miré pér
anétarét e saj dhe pér komunitetin mjeké-
sor né pérgjithési.

Oda Sot

Aktualisht, Oda e Mjekeve ka njé numér
prej 5784 anétarésh aktivé, té cilét ndérve-
projné rregullisht me Odén e Mjekéve lid-
hur me shérbimet e ndryshme.

Ndérsa ndértimi i objektit té ri dhe imple-
mentimi i sistemit té ri digjital jané né prit-
je, OMK-ja vazhdon té béjé pérparim dhe
t'u pérgjigjet sfidave té reja. Né kété peri-

udhé té vecanté, OMK-ja éshté krenare pér
arritjet e saj dhe me datén 18 shtator do té
festojé 10-vjetorin e saj me njé ngjarje fes-
tive né prani té miqve ndérkombétaré dhe
akteréve lokalé.

Obelisku né nderim té profesionstéve shéndetésor qé kané humbur jetén gjaté ushtrimit té detyrés né etapa

té ndryshme

